
Müstəqil dövlət atributu kimi, milli pul vahidinin bu-
raxılması Cümhuriyyətin maliyyə siyasətinin mühüm 
uğuru idi. 1918-ci ilin əvvəlindən Bakıda yeni kağız 
pullar – “Bakı bonları” buraxıldı (bu zamanadək tə-
davüldə “Nikolay” pulları və “Kerenski” pul vahid-
ləri işlənib). Milli pul vahidinin möhkəmləndirilmə-
si, onun alıcılıq qabiliyyətinin qorunub saxlanması 
ilk vaxtlardan hökumətin iqtisadi siyasətinin əsas 
məsələsi idi. Çünki milli valyuta inflyasiya şəraitində 
dövriyyəyə buraxılmışdı.  
Hökumət həm əvvəlki dövrdən miras qalan, həm 
də respublikanın mövcudluğu dövründə baş verən 
inflyasiyaya qarşı mübarizə aparmalı olurdu. Bu 
məqsədlə müstəqil dövlətin maliyyə,  vergi, bank-kre-
dit sistemi yaradıldı. 1919-cu ilin sentyabrında Azər-
baycan Xalq Cümhuriyyətinin Dövlət Bankı açıldı.  
Maliyyə Nazirliyinin 1919-cu il 20 iyul tarixli qərarı 
ilə  əmtəələrin sərbəst ixracına nail olunması nəzərdə 
tutulurdu; Parlament xəzinəyə müəyyən rüsum (ixrac 
olunan  xammalın dəyərinin 25 faizi qədər) keçirmək 
şərti ilə xammal ixracına icazə verilməsinə dair qanun 
(1919, 11 dekabr) qəbul etdi. Xaricə gizli yolla gümüş, 
qızıl, platin aparılmasına görə məsuliyyət məsələ-

sinə baxıldı. Eyni zamanda, daxili bazarı tənzim-
ləmək məqsədilə Azərbaycandan kənara göndərilən 
əmtəələr üçün yeni müvəqqəti gömrük qaydalarının 
tətbiq edilməsi haqqında qanun qəbul edildi (1920, 9 
fevral).  Hökumət çevik vergi siyasəti yeridir, dövlət 
xərclərinin ixtisar edilməsi istiqamətində tədbirlər 
görürdü. 
İstiqlal bəyannaməsində xarici ölkələrlə, xüsusilə 
yaxın qonşularla iqtisadi əlaqələr yaratmaq və bu 
əlaqələri genişləndirmək nəzərdə tutulurdu. 
Cümhuriyyətin iqtisadi platformasında xarici 
ölkələrlə iqtisadi əməkdaşlığı asanlaşdırmaq, bu  
sahədə maneələri aradan qaldırmaq, digər tərəfdən 
isə bu  cür əməkdaşlığı dünya normaları əsasında hə-
yata keçirmək nəzərdə tutulurdu. 
Ölkə iqtisadiyyatında inflyasiyanın qarşısını almaq 
üçün hökumət bir sıra tədbirlər görülməsini nəzərdə 
tuturdu. Zəruri tədbirlər sırasında əmtəələrin  sər-
bəst ixracına nail olunması da var idi. Xaricdən Azər-
baycana gətirilən spirtli içkilərə, balıq məhsullarına 
gömrük rüsumlarının artırılması haqqında 1919-cu 
ilin avqust ayında  Parlamentin maliyyə-büdcə ko-
missiyasında bəyənilən qanun layihələri də daxili 

bazarın qorunması və inflyasiyanın qarşısının alın-
masına xidmət edirdi. 
Xarici iqtisadi ticarət fəaliyyətinin iqtisadiyyatın 
sağlamlaşdırılması və pul tədavülünün tənzim-
lənməsində  rolu Parlamentin 1919-cu il 24 noyabr 
tarixli iclasında geniş müzakirə olunmuşdu. Hö-
kumətin iqtisadi platformasında Cümhuriyyətin  
yaranmasından əvvəl formalaşmış iqtisadi əlaqələri 
müstəqil dövlətin iqtisadi əlaqələri kimi genişləndir-
mək məqsədəuyğun sayılırdı. Azərbaycanda fəaliyyət 
göstərən xarici kapital nümayəndələri ilə münasi-
bətləri yeni əsaslarda inkişaf etdirmək üçün konkret 
addımlar atılırdı. Məsələn, Azərbaycan hökumətinin 
1919-cu il oktyabrın 18-də qəbul etdiyi qərarda Böyük-
şor gölünün bir hissəsinin Nobel qardaşları birliyinə 
icarəyə verilməsi haqqında  vaxtı bitmiş müqavilənin 
bərpa olunması göstərilir və bu  müqavilənin şərtlə-
rində edilən yeni dəyişikliklər əsaslandırılır. 
Hökumət başçısı Nəsib bəy Yusifbəylinin Parlamen-
tin 1919-cu il 22 dekabr tarixli iclasında elan etdiyi 
bəyannamədə güclü iqtisadiyyatın yaradılması zə-
rurəti Azərbaycanın azad və müstəqil yaşamasının 
şərti kimi göstərilirdi. Hökumətin  xarici ticarət si-
yasətində köklü dəyişiklik etmək nəzərdə  tutulur-
du. İndiyədək ticarət siyasətində idxalı artırmaq və  
ixracı, imkan daxilində, azaltmaq üstünlük təşkil 

edirdisə və  nəticədə, pul qiymətdən düşürdüsə, ar-
tıq ixracı stimullaşdırmaq istiqamətində tədbirlərin 
həyata keçirilməsinin mümkünlüyündən və zəruri-
liyindən bəhs olunurdu. 
Az vaxtda yalnız maliyyə, vergi, bank-kredit sahələri 
üzrə 82-dən çox qanun layihəsi işlənib  hazırlanmış, 
bir çox qanunlar təsdiq olunmuşdu. 
Parlamentdə iqtisadi təmayüllü bir neçə  komissi-
ya - maliyyə, büdcə, fəhlə, aqrar, ölkənin məhsuldar  
qüvvələrindən istifadə komissiyaları yaradılmışdı. 
Dövlət və hökumət strukturunda olan Əkinçilik, 
Əmlak, Ərzaq, Dövlət nəzarəti, Maliyyə, Ticarət və 
Sənaye nazirlikləri, Milli bank, Azərbaycan Xəzinə 
Palatası, Aksiz palatası, Əmək müfəttişliyi kimi qu-
rumlar dövlətin iqtisadi tənzimləmə fəaliyyətinin hə-
yata keçirilməsində mühüm rol oynayırdılar. 
Dövlətin mühüm iqtisadi tənzimləmə aləti mütərəqqi 
gəlir vergisi hesab olunurdu. Bu vergi müəssisə və  
təşkilatlarda qazanılan mənfəətin 30%-ni təşkil edir-
di. Dolayı vergi kimi şərab, tütün və neft məhsulları-
na qoyulan aksizlər aktiv iqtisadi tənzimləyici rolu-
nu oynayırdı. 
Azərbaycan Xalq Cümhuriyyətinin fəaliyyətində so-
sial yönüm xüsusi diqqət mərkəzində idi. Bu, təsdiq 
olunan qanunlarda, həyata keçirilən konkret tədbir-
lərdə özünü göstərirdi. 

Ziyad Səmədzadə: Mən Səməd 
müəllimin fikirlərini davam etdir-
mək istəyirəm. MDB bir regional 
qurumdur, uzun illər müəyyən 
dairələr bu quruma qarşı çıxsalar 
da, öz məqsədlərinə nail ola bil-
məyiblər. Çünki MDB bir qurum 
kimi, kifayət qədər gücə malikdir, 
yəni sanballı bir təşkilatdır. MDB-
nin fəaliyyətində bir müddət sakit-
lik və qüsurlar, həttaetiraf edək ki, 
fəaliyyətsizlik də olub. Amma son 
vaxtlar MDB-nin həyata keçirdiyi 
tədbirlər, təşkil etdiyi  görüşlər, 
tədbirlərdə bu aktual məsələlərin 
müzakirəsi birmənalı şəkildə sü-
but edir ki, MDB getdikcə regional 
inkişafda, regional problemlərin 
həllində böyük rol oynayacaqdır. 
Azərbaycanın MDB-də iştirakının, 
fəaliyyətinin artmasını müəyyən 
edən bir neçə şərt vardır ki, onlar-
dan bir neçəsini Səməd müəllim 
qeyd etdi. Elə götürək Xəzərin sta-
tusunun qəbul edilməsi məsələ-
sini. Bu, heç şübhəsiz ki, Xəzər 
barədə konvensiyaya imza atan 
dövlətlərin – Rusiya, Qazaxıs-
tan, Türkmənistan, Azərbaycan 
və İranın  inkişafına güclü təkan 
verəcəkdir. Bizim Xəzər dənizi 
ətrafında çox güclü iqtisadi po-
tensialımız var və bu iqtisadi po-
tensial əhəmiyyətli dərəcədə nəq-
liyyat dəhlizinin yaxın gələcəkdə 
inkişafı ilə əlaqədar daha da güc-
lənəcəkdir. Bakı Dəniz Limanı-
nın, Bakı-Tbilisi-Qarsın istifadəyə 
verilməsi, Ələtdə Xüsusi İqtisadi 
Zonanın yaradılması, Aktauda 
Logistika Mərkəzinin tikilməsi, 
Şimal-Cənub dəhlizinin işə salın-
ması və s. layihələr, bütövlükdə, 
Azərbaycan iqtisadiyyatının inki-
şafını sürətləndirən amillərdir.Sa-
dalanan amillər Xəzəryanı ölkələ-
rin iqtisadi tərəqqisinə, sülhə, 
sabitliyə böyük dəstək olacaqdır. 
Obyektiv və subyektiv səbəblər-
dən bu gün MDB məkanı ilə bi-
zim ticarət dövriyyəmiz o qədər 
də yüksək deyildir. Amma inkişaf 
imkanları çox böyükdür.
MDB məkanı ölkələrilə biz ener-
getika sahəsində çox intensiv 
əməkdaşlıq edirik. Ötən əsrin 70-
ci illərində güclü energetika baza-
sı formalaşmışdı. Son on beş ildə 
də bu istiqamətdə böyük işlər gö-
rülmüşdür. Biz özümüzü elektrik 
enerjisi ilə təmin edirik və ixrac 
edirik. Amma bu enerji sistemi-
nin qurulması, modernləşməsi, 
təhlükəsizliyin təmin edilməsi, 
heç şübhəsiz ki, qonşu ölkələrlə, 
xüsusən Rusiya, Belarus və Qa-
zaxıstanla əməkdaşlığın daha da 
intensivləşməsini tələb edir. MDB-
yə daxil olan Qazaxıstan, Özbəkis-
tan, Türkmənistan, Qırğızıstan, 
Azərbaycan türkdilli ölkələrdir. 
Digər vacib bir məsələ. Elə bu 
yaxınlarda Qırğızıstanda MDB 
ölkələrinə daxil olan beş ölkənin, 
eyni zamanda, Türkiyənin iştirakı 
ilə türkdilli dövlətlərin toplantısı 
keçirildi. MDB ölkələrinin birini 
çıxmaq şərtilə hamısı ayrı-ayrı-
lıqda Azərbaycanın ərazi bütöv-
lüyünü qəbul edib və çıxışlarında 
Azərbaycanın Qarabağ proble-
minin ölkəmizin ərazi bütövlüyü 
çərçivəsində həllini vurğulayıblar. 

Bir sözlə, MDB Azərbaycan üçün 
böyük bir platformadır, MDB-nin 
gücünün, nüfuzunun artması im-
kanlarından biz səmərəli istifadə 
etməliyik.
Bu gün Azərbaycanın MDB-nin 
üzvü kimi fəaliyyəti, hər bir öl-
kə ilə qarşılıqlı əməkdaşlığı bu 
öl kələrdə yaşayan soydaşlarımız 
üçün böyük əhəmiyyət kəsb edir. 
Azərbaycan-Rusiya forumunda 
çıxış edən Arxangelsk, Stavropol 
vilayətlərinin qubernatorlarıöz çı-
xışlarında bildirdilər ki, azərbay-
canlı soydaşlarımız bizim iqtisadi, 
ictimai həyatımızda fəal iştirak 
edir, sahibkarlıq fəaliyyəti ilə məş-
ğul olurlar. Bir sözlə, mənim bir 
iqtisadçı kimi fikrim ondan ibarət-
dir ki, Azərbaycanın MDB ölkələri, 
MDB qurumu ilə əlaqələrinin ge-
nişlənməsi MDB-nin özünün gü-
cünü, nüfuzunu artırmağa xidmət 
edir. Çünki Azərbaycan son on beş, 
iyirmi il ərzində üzləşdiyi çətinlik-
ləri, maneələri uğurla dəf edib. Ha-
mımız yaxşı bilirik ki, Azərbaycanın 
neft strategiyasına, “Əsrin müqa-
viləsi”nə maneələr var idi. Amma 
Azərbaycan dövləti bu təzyiqlərə 
dözdü, müstəqilliyini qoruyub sax-
ladı. Azərbaycanın hazırkı nüfuzu 
Heydər Əliyev tərəfindən müəyyən 
edilmiş Azərbaycanın inkişaf mo-
delinin bu gün də cənab prezident 
tərəfindən çoxtəmkinlə, inamla, çox 
yüksək peşəkarlıqla davam etdiril-
məsinin nəticəsidir.
Aparıcı: Bu həftə, həmçinin Bakıda 
növbəti Müdafiə Sənayesi sərgisi 
keçirildi və Azərbaycan Prezidenti 
cənab İlham Əliyev bu sərgidə işti-
rak etdi. Müharibə aparan, ərazisi 
işğal olunmuş bir ölkə üçün mü-
dafiə qabiliyyətinin gücləndirilmə-
si, möhkəmləndirilməsi çox vacib 
məsələlərdən biridir. Ziyad müəl-
lim, bu məsələyə də münasibət bil-
dirərdiniz.
Ziyad Səmədzadə: Heç şübhəsiz ki, 
Azərbaycanın müasir müdafiə səna-
yesinin potensialı bizim çox böyük 
nailiyyətimizdir. Cənab prezident 
çıxışlarının birində demişdir ki, bi-
zim kifayət qədər iqtisadi və siyasi 
gücümüz var. Ordumuz dünyada 
güclü ordusu ilə fərqlənən 50 ölkə 
içərisində özünə layiqli yer tutur. 
Nəyin hesabına biz buna nail olmu-
şuq? Düşünülmüş dövlət siyasəti, 
onun tərkib hissəsi hesab edilən 
iqtisadi siyasətimiz hesabına. Azər-
baycanın ərazi bütövlüyünün təmin 
edilməsi ən müqəddəs vəzifədir.  
İqtisadiyyatı güclü olan dövlət hər 
şeyə qadirdir və ölkəmizin iqtisadi 
potensialında  ordumuzun ehtiyac-
larının yüksək səviyyədə təmin edil-
məsi vacib məsələ kimi qoyulur və 
dövlət başçısı İlham Əliyev güclü 
müdafiə sənayesi bazasının yaradıl-
ması üçün bütün imkanlardan isti-
fadə edir. 
Azərbaycanın sənaye müəssisələ-
rində çox müasir silahlar istehsal 
olunur. Artıq Azərbaycanda isteh-
sal olunan silahların bir hissəsi də 
xaricə gedir. Nə qədər ki, Qara-
bağ torpağımız azad olunmayıb, 
bizim güclü müdafiə sənayemiz 
olmalıdır və bu, eyni zamanda, 
yüksək peşəkarların hazırlanması 
deməkdir. 

Müdafiə sənayesinin müasirləş-
məsi insan kapitalına, yüksək 
pro  fessionallığı ilə seçilən işçilərə 
tələbi artırır. Ümumiyyətlə, Azər-
baycan iqtisadiyyatının şaxə-
lən dirilməsi, qonşu ölkələrlə bu 
sahədə əməkdaşlığın genişləndi-
rilməsi vacib məsələlərdən biri 
kimi peşə-texniki təhsilin də tək-
milləşməsini tələb edir. Rusiya ilə 
əməkdaşlığın genişlənməsi, orada 
yaradılan müəssisələr, onların işti-
rakı ilə ölkəmizdə həyata keçirilən 
layihələr tələb edir ki, müvafiq ix-
tisaslı kadrlarımız olsun.
Bütövlükdə, mən hesab edirəm ki, 
cənab prezidentin ölkənin müda-
fiə sənayesinin inkişafı istiqamə-
tində atdığı addım düzgündür. 
Ölkənin müdafiə sənayesinin di-
namik, keyfiyyətli inkişafı Azər-
baycan xalqının milli maraqlarına 
cavab verən, onun təhlükəsizli-
yinəxidmət edən bir siyasətdir və 
bu siyasət bundan sonra da uğurla 
davam edəcəkdir.
Aparıcı: Ziyad müəllim, sözsüz ki, 
elə bu ay ərzində Türkiyə və Azər-
baycan prezidentlərinin birgə işti-

rakı ilə Bakının azad olunmasının 
100 illiyi münasibətilə Bakıda ke-
çirilən möhtəşəm paradda məhz 
Azərbaycanın müdafiə qabiliyyə-
tinin il ərzində artıq ikinci dəfə 
nümayiş etdirilməsi, həqiqətən, 
böyük bayram idi.
Sözsüz ki, biz Azərbaycan müs-
təqil olduqdan sonra bütün öl-
kə lərlə, Avropa ilə, dünya ilə iki-
tərəfli, üçtərəfli, dördtərəfli və ən 
müxtəlif formatlarda əməkdaşlığa 
başladıq. Biz bilirik ki, qısa müd-
dət ərzində İtaliya prezidentinin 
Azərbaycana səfəri oldu və bu 
səfər çərçivəsində çox mühüm ha-
disələr baş verdi, Azərbaycan Res-
publikasının birinci vitse-prezi-
denti xanım Mehriban Əliyevanın 
İtaliyaya səfəri oldu və eyni za-
manda, bu səfər çərçivəsində həm 
Roma Papası, həm də İtaliya pre-
zidenti, işgüzar dairələrlə mühüm 
görüşlər oldu. Səməd müəllim, 
mən istərdim ki, birinci vitse-pre-
zidentin bu görüşləri haqqında si-
zin fikirlərinizi alaq.

Səməd Seyidov: Doğrudan da, 
Azərbaycanın xarici siyasəti çox-
şaxəlidir. Bütün regionları, bütün 
ölkələri əhatə edən bir siyasətdir 
və məhz Azərbaycanın xarici si-
yasətinin, ümumiyyətlə, siyasə-
tinin uğuru ondan ibarətdir ki, 
əsaslandırılmış siyasət aparılır.
Bu nöqteyi-nəzərdən hörmətli 
Meh riban xanımın, Azərbaycan 
Res publikasının birinci vitse-pre-
zidentinin İtaliyaya səfəri xüsusi 
əhəmiyyət kəsb edir. 
Bu gün regionda Azərbaycanın 
nü fuzu yüksək səviyyədə özünü 
göstərməkdədir və Azərbaycan 
həm Rusiya, həm də regionda olan 
qonşu ölkələrlə münasibətlər qur-
maqla yanaşı, Avropa ölkələri ilə 
də münasibətləri ən yüksək səviy-
yədə təşkil edir. Onların içərisində 
İtaliya bizim üçün çox əhəmiyyətli 
və vacib partnyordur. İtaliya iq-
tisadi nöqteyi-nəzərdən Avropa 
ölkələri içərisində bizim üçün ona 
görə vacibdir ki, TAP layihəsində 
əhəmiyyətli yer tutur və mədəni, 
humanitar əlaqələr baxımından 
bizə təsir imkanları böyükdür. 

Ona görə də Mehriban xanımın 
İtaliyaya səfəri çox önəmlidir və 
çoxşaxəli bir səfər idi. Səfər çərçi-
vəsində Mehriban xanım Müqəd-
dəs Sebastian katakombalarının 
Heydər Əliyev Fondu tərəfindən 
bərpası ilə əlaqədar işləri izlədi, 
açılışında iştirak etdi. Eyni za-
manda, Azərbaycan Demokratik 
Respublikasının 100 illiyi ilə bağ-
lı tədbirlərdə iştirak etdi. Bu səfər 
regionda əlaqələrimizin genişlən-
dirilməsi çərçivəsində baş verən 
bir səfərdir. Yəni, bu, ona dəlalət 
edir ki, bizim apardığımız siyasət 
heç vaxt birtərəfli ola bilməz,  
Azərbaycan maraqlarını tam şə-
kildə özündə ehtiva edir və cənab 
prezident də bu haqda dəfələrlə 
danışıb. Mən bu nöqteyi-nəzərdən 
Mehriban xanımın, Azərbaycan 
Respublikasının birinci vitse-pre-
zidentinin səfərini həddindən ar-
tıq yüksək qiymətləndirirəm. Ona 
görə ki bu gün biz cənab preziden-
tin apardığı siyasətdə çox güclü və 
məntiqli, iradəli, içində çox böyük 

mədəniyyət ehtiva edənbir siyasət 
görürük. Mehriban xanımın həm 
parlamentdə, həm senatda apar-
dığı danışıqlar, ümumiyyətlə, 
gö rüşlərin keçirilməsi maneələri 
tamamilə puç etdi. Əminəm ki, 
bundan sonra İtaliya-Azərbaycan 
siyasəti necə ki, inkişaf edib, elə 
də davam edəcək. Azərbaycanla 
əlaqələr qurmaq  həm Azərbay-
can, həm İtaliya, həm də Avropa-
nın maraqları  çərçivəsindədir.
Aparıcı: Sözsüz ki, İtaliya prezi-
denti Azərbaycana səfər edərkən 
necə maraq doğurmuşdusa, Azər-
baycanın vitse-prezidenti Mehri-
ban xanımın da İtaliyaya səfəri o 
qədər maraqlı oldu. İstərdim ki, bu 
məqama da münasibət bildirəsiniz.
Ziyad Səmədzadə: Əvvəla, 
Mehriban xanımın İtaliya səfəri 
haqqında Səməd müəllim kifayət 
qədər məzmunlu fikirlər söylə-
di. Həqiqətən də, Azərbaycan 
Respublikasının vitse-prezidenti 
Mehriban xanımın İtaliyaya səfə-
ri dünyəvi xarakter aldı, çünki 
səfər zamanı müzakirə olunan 
məsələlər, keçirilən görüşlər ki-

fayət qədər sanballı və irimiqyas-
lı idi. Heç şübhəsiz ki, bu səfər 
Azərbaycan-İtaliya münasibətləri-
nin bundan sonra da dinamik və 
keyfiyyətlə inkişafına öz müsbət 
təsirini göstərəcəkdir.
Son 20 il ərzində Azərbaycanda 
keçirilən beynəlxalq tədbirlərin 
sayı-hesabı yoxdur. Onu da unut-
mamlıyıq ki, hər belə tədbirin 
arxasında böyük hazırlıq, təşki-
latçılıq işləri, böyük məsuliyyət 
durur. Bu baxımdan Azərbayca-
nın iqtisadi qüdrətinin artmasına, 
müstəqilliyimizin qorunmasına 
xidmət edən “Əsrin müqaviləsi” 
ilə əlaqədar keçirilmiş tədbirləri 
qeyd etmək kifayətdir. 
Hələ 1998-ci ildəBakıda Qədim 
İpək yolunun bərpası ilə əlaqə-
dar dünyanın aparıcı ölkələrinin 
liderləri, yüksək rütbəli dövlət xa-
dimləri, nüfuzlu beynəlxalq təşki-
latlarının iştirakı ilə Bakı Sammiti 
keçirildi. Sammit işini bitirdikdən 
sonra Heydər Əliyev hökumət, 
Prezident Aparatının məsul işçilə-

ri, icra strukturlarının rəhbərlərinin 
iştirakı ilə konfransın nəticələrinə 
həsr olunmuş tədbir keçirdi, o təd-
birdə çox vacib sənədlər imzalandı. 
O qeyd etmişdi ki, Azərbaycan ta-
rixində hələ belə yüksək səviyyəli 
tədbir keçirilməmişdi. Heydər Əli-
yev demişdi ki, Vətənini, milləti-
ni sevən hər bir azərbaycanlı bu 
tədbirin uğurla başa çatmasından 
qürur duymalıdır. O dövrdən 20 
il keçib. Azərbaycan daha da güc-
lənib, beynəlxalq aləmdə nüfuzu 
artıb. Ölkəmizdə dövlət başçısı İl-
ham Əliyevin bilavasitə dəstəyi ilə 
irimiqyaslı tədbirlərə imza atılıb. 
Bütün bunlar ona görə lazımdır ki, 
Azərbaycan daha sürətlə tərəqqi 
etsin, onun haqq səsi dünyaya ya-
yılsın, ölkəmizin daha keyfiyyətli 
inkişafı təmin edilsin.
Bakı,  həqiqətən, gözəlləşib, dün-
yanın ən müasir şəhərlərindən 
birinə çevrilib və burada tikilən 
binalar, salınan parklar, sosial 
obyektlər, abadlaşan küçələr, is-
tirahət zonaları Bakıya gələnləri 
heyran edir. Son illərdə Azərbay-
canda keçirilən qlobal forumlar, 
sanballı tədbirlər Azərbaycanın 
mədəni, iqtisadi inkişafını nümayiş 
etdirir. Azərbaycanda dünyanın ən 
iri şirkətlərinin, elm, təhsil ocaqla-
rının iştirakı ilə sülhə, tərəqqiyə, 
təhlükəsizliyə və keyfiyyətli in-
kişafa xidmət edən  tədbirlər təş-
kil edilir. Dünyanın hər yerindən 
Azərbaycana minlərlə insan gəlir. 
Azərbaycanı görürlər və Azərbay-
can haqqında fikirlərini tamamilə 
dəyişirlər. Biz uzun müddət in-
formasiya blokadasında qalmışıq, 
amma bu kimi tədbirlər Azərbay-
canı informasiya blokadasından 
çıxarır. Bu sahədə işimiz daha da 
güclənməlidir. Ona görə də hər bir 
belə tədbirdən sonra mətbuatımız 
da, televiziyamız da daha fəal ol-
malıdırlar. Azərbaycanda keçirilən 
hər bir tədbirin arxasında, ilk növ-
bədə Azərbaycanın milli maraqları, 
Azərbaycanı dünyaya tanıtdırmaq, 
Azərbaycan həqiqətlərini dünya-
ya çatdırmaq dayanır.
Səməd Seyidov: Bir Bakı feno-
meni, Azərbaycan fenomeni var. 
Sözün əsl mənasında, Ziyad mü-
əl lim, sizin sözünüzdə böyük hə-
qiqət var və bu fenomenin, unikal 
bir hadisənin kökündə, əsa sında 
ümummilli liderimiz Hey dər 
Əliyevin fəlsəfəsi dayanır. Azər-
baycan artıq öz çərçivə sindən 
çıxaraq dünya ölkələri içə risində 
özünəməxsus bir yer tu tub. Ona 
görə gündən-günə forumların ar-
tırılması ona dəlalət edir ki, Azər-
baycan və onun paytaxtı Bakı bu 
gün dünyanın əsas mərkəzlərin-
dən birinə çevrilir. Bu gün Azər-
baycan iqtidarının, Azərbaycan 
prezidentinin apardığı siyasət 
dünyanın iqtisadi diqqətini, dün-
yanın multikultural diqqətini 
Azərbaycana gətirir. Artıq forum-
ların sayı, onların əhəmiyyəti, va-
cibliyi həddindən artıq çoxalıb və 
vaxt tələb edən bir məsələdir. Bu, 
müsbət prosesdir və Azərbayca-
nın bütün dünyada möhkəmlən-
məsinə, ən əsas probleminin həlli 
istiqamətində öz təsirini mütləq 
göstərəcək. 


